
Монгол Улсын Их Хурлын 8 дахь удаагийн сонгуулиар байгуулагдсан 

Улсын Их Хурлын анхдугаар чуулганы Үйлдвэржилтийн бодлогын 
байнгын хорооны 2020 оны 7 дугаар сарын 09-ний өдөр 
/Пүрэв гараг/-ийн хуралдааны товч тэмдэглэл


Үйлдвэржилтийн бодлогын байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 14 гишүүнээс 8 гишүүн ирж, 57.1 хувийн ирцтэйгээр хуралдаан 19 цаг 33 минутад Төрийн ордны “Үндсэн хууль” танхимд эхлэв. 

 
Чөлөөтэй: Т.Аубакар, Ж.Батжаргал, Г.Ганболд, Н.Наранбаатар, О.Цогтгэрэл.

Эмнэлгийн чөлөөтэй: Ж.Бат-Эрдэнэ.
Нэг.Жижиг, дунд үйлдвэрлэлийн хөгжлийн  дэд хорооны даргыг сонгох тухай
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, референт Г.Баярмаа нар байлцав.

Байнгын хорооны дарга Б.Чойжилсүрэн Улсын Их Хурлын гишүүн Ж.Бат-Эрдэнийг Жижиг, дунд үйлдвэрлэлийн хөгжлийн дэд хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Б.Чойжилсүрэн: Жижиг, дунд үйлдвэрлэлийн хөгжлийн дэд хорооны даргаар Улсын Их Хурлын гишүүн Жадамбын Бат-Эрдэнийг сонгохыг дэмжье гэсэн санал хураалт явуулъя.

Зөвшөөрсөн:         5
Татгалзсан:
       3
Бүгд:

       8
62.5 хувийн саналаар дэмжигдлээ.

Улсын Их Хурлын гишүүн Д.Өнөрболор, А.Адъяасүрэн нарын дэмжсэн санал техникийн саатлын улмаас эсрэг гарсан тул дэмжсэнээр тооцов.
Уг асуудлыг 19 цаг 35 минутад хэлэлцэж дуусав.
Хоёр.Хөнгөн үйлдвэрлэлийн хөгжлийн дэд хорооны даргыг сонгох тухай
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, референт Г.Баярмаа нар байлцав.

Байнгын хорооны дарга Б.Чойжилсүрэн Улсын Их Хурлын гишүүн Ц.Анандбазарыг Хөнгөн үйлдвэрлэлийн хөгжлийн дэд хорооны даргад нэр дэвшүүлж байгаа талаар танилцуулав.

Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.

Б.Чойжилсүрэн: Хөнгөн үйлдвэрлэлийн хөгжлийн дэд хорооны даргаар Улсын Их Хурлын гишүүн Цогт-Очирын Анандбазарыг сонгохыг дэмжье гэсэн санал хураалт явуулъя.

Зөвшөөрсөн:         7
Татгалзсан:
       1
Бүгд:

       8

87.5 хувийн саналаар дэмжигдлээ.

Уг асуудлыг 19 цаг 38 минутад хэлэлцэж дуусав.
Гурав.Хүнд үйлдвэрлэлийн хөгжлийн дэд хорооны даргыг сонгох тухай
Хуралдаанд Улсын Их Хурлын Эдийн засгийн байнгын хорооны ажлын албаны ахлах зөвлөх С.Энхцэцэг, референт Г.Баярмаа нар байлцав.

Байнгын хорооны дарга Б.Чойжилсүрэн Улсын Их Хурлын гишүүн Г.Тэмүүлэнг Хүнд үйлдвэрлэлийн хөгжлийн дэд хорооны даргад нэр дэвшүүлж байгаа талаар танилцуулав.

Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.

Б.Чойжилсүрэн: Хүнд үйлдвэрлэлийн хөгжлийн дэд хорооны даргаар Улсын Их Хурлын гишүүн Ганзоригийн Тэмүүлэнг сонгохыг дэмжье гэсэн санал хураалт явуулъя.

Зөвшөөрсөн:         8
Татгалзсан:
       0

Бүгд:

       8

100 хувийн саналаар дэмжигдлээ.

Уг асуудлыг 19 цаг 45 минутад хэлэлцэж дуусав.

Дэд хороодын даргыг сонгох тухай Байнгын хорооны тогтоолыг танилцуулав.

Хуралдаан 15 минут үргэлжилж, 14 гишүүнээс 8 гишүүн ирж, 57.1 хувийн ирцтэйгээр 19 цаг 48 минутад өндөрлөв.

Тэмдэглэлтэй танилцсан:


ҮЙЛДВЭРЖИЛТИЙН БОДЛОГЫН 

БАЙНГЫН ХОРООНЫ ДАРГА


                Б.ЧОЙЖИЛСҮРЭН
Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ






      П.МЯДАГМАА

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ ҮЙЛДВЭРЖИЛТИЙН БОДЛОГЫН БАЙНГЫН ХОРООНЫ 2020 ОНЫ 
7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Б.Чойжилсүрэн: Үйлдвэржилтийн бодлогын байнгын хорооны 2020 оны 7 дугаар сарын 9-ний өдрийн хуралдааныг гишүүдийн ирц хүрсэн тул нээснийг мэдэгдье. Та бүхэнд энэ хуралдаанаар гурван асуудал хэлэлцүүлэхээр танилцуулж байна.
1.Жижиг, дунд үйлдвэрлэлийн хөгжлийн дэд хорооны дарга сонгох тухай,

2.Хөнгөн үйлдвэрийн хөгжлийн дэд хорооны дарга сонгох тухай,

3.Хүнд үйлдвэрийн  хөгжлийн дэд хорооны дарга сонгох тухай гэсэн ийм гурван асуудал байна. 

Хэлэлцэх асуудал дээр саналтай гишүүн байна уу? Алга байна. Хэлэлцэх асуудлаа баталъя. 


Жижиг, дунд үйлдвэрлэлийн хөгжлийн дэд хорооны дарга сонгох тухай асуудлыг хэлэлцэж эхэлье. 


Улсын Их Хурал дахь Монгол Ардын намын бүлгээс Жадамбын Бат-Эрдэнэ гишүүнийг Жижиг, дунд үйлдвэрлэлийн дэд хорооны даргаар томилуулахаар санал оруулж байна. 


Бат-Эрдэнэ гишүүнийг та бүхэн мэдэж байгаа. 1983 онд 75 дугаар дунд сургуулийг төгссөн. 1989 онд ОХУ-ын Эрхүү хотын Политехникийн дээд сургууль төгссөн, 1998 онд Монгол Улсын Их сургуулийн Хууль зүйн сургуулийн эрх зүйч мэргэжлээр тус тус төгссөн. Ийм хүн байгаа юм байна. 


Нэр дэвшигчээс асуух асуулттай гишүүн байна уу? Алга байна. Үг хэлэх гишүүн байна уу? Алга байна. 


Гишүүд асуулт асууж, үг хэлж дууслаа. Одоо санал хураалт явуулъя. Монгол Улсын Их Хурлын гишүүн Жадамбын Бат-Эрдэнийг Монгол Улсын Их Хурлын Жижиг, дунд үйлдвэрлэлийн хөгжлийн дэд хорооны даргаар сонгоё гэсэн томьёоллоор санал хураалт явуулъя. 


Санал хураалт. 


Санал хураалтад 8 гишүүн оролцож, санал 62.5 хувиар дэмжигдлээ. Өнөрболор гишүүн Адъяасүрэн 2 гишүүнийг дэмжсэнээр протоколд тусгая. 


Тэгэхээр санал нэмэгдэнэ гэсэн үг шүү дээ. 


Хоёр дахь асуудлаа хэлэлцэж эхэлье. 


Хөнгөн үйлдвэрлэлийн хөгжлийн дэд хорооны дарга сонгох тухай асуудлыг хэлэлцье. 


Хөнгөн үйлдвэрлэлийн хөгжлийн дэд хорооны даргад Монгол Ардын намын бүлгээс Улсын Их Хурлын гишүүн Цогт-Очирын Анандбазар гишүүнийг дэвшүүлж байгаа юм байна. Анандбазар гишүүн 1989 онд нийслэлийн 24 дүгээр дунд сургууль, 1994 онд Горькийн нэрэмжит Утга зохиолын дээд сургууль төгссөн. 1996 онд Монгол Улсын Их Сургуулийн Хууль зүйн сургуулийг эрх зүйч мэргэжлээр тус тус төгссөн. Ийм хүн байгаа юм байна. 


Бусад танилцуулгыг та бүхэн мэдэж байгаа учраас товчлоод танилцуулж байна. Дэвшүүлж байна. 


Дэд хорооны даргад нэр дэвшүүлэх талаар өөр саналтай хүн байна уу? Алга байна. 


Нэр дэвшигчээс асуух асуулттай гишүүн байна уу? Алга байна. Үг хэлэх гишүүн байна уу? Алга байна. 


Гишүүд асуулт асууж, үг хэлж дууслаа. 


Одоо санал хураалт явуулъя. Монгол Улсын Их Хурлын гишүүн Цогт-Очирын Анандбазарыг Монгол Улсын Их Хурлын хөнгөн үйлдвэрлэлийн хөгжлийн дэд хорооны даргаар сонгоё гэсэн томьёоллоор санал хураалт явуулъя. 


Санал хураалт. 


Санал хураалтад 8 гишүүн оролцож, санал 87.5 хувиар дэмжигдлээ. 

Дараагийн асуудал. 


Хүнд үйлдвэрлэлийн хөгжлийн дэд хорооны дарга сонгох тухай асуудлыг хэлэлцэж эхэлье. 


Хөнгөн үйлдвэрлэлийн хөгжлийн дэд хорооны даргад Улсын Их Хурал дахь Монгол Ардын намын бүлгээс Улсын Их Хурлын гишүүн Ганзоригийн Тэмүүлэнг дэвшүүлж байна. Тэмүүлэн гишүүн 2003 онд АНУ-ын Америкийн Юнверсити сургуулийг олон улсын харилцааны бакалавраар төгссөн. 2005 онд Америкийн Юниверсити сургуулийг Олон улсын удирдлагын магистраар төгссөн ийм хүн байгаа юм байна. 


Дэд хорооны даргад нэр дэвшүүлэх талаар өөр саналтай гишүүн байна уу? Алга байна. Нэр дэвшигчээс асуух асуулттай гишүүн байна уу? Алга байна. 


Үг хэлэх гишүүд байна уу? Алга байна. 


Гишүүд асуулт асууж, үг хэлж дууслаа. 


Санал хураалт явуулъя. 


Монгол Улсын Их Хурлын гишүүн Ганзоригийн Тэмүүлэнг Монгол Улсын Их Хурлын Хүнд үйлдвэрлэлийн хөгжлийн дэд хорооны даргаар сонгоё гэсэн томьёоллоор санал хураалт явуулъя. 


Санал хураалт. 


Санал хураалтад 8 гишүүн оролцож, санал 100 хувиар дэмжигдлээ. 


Ингээд манай Байнгын хороонд харьяалалтай 3 дэд хорооныхоо даргыг томилж дууслаа. 


Шинээр томилогдсон дарга нартаа баяр хүргэе. 


Гишүүдээ түр хүлээж байгаарай. Байнгын хорооны тогтоолыг уншаад танилцуулчихъя. 


Үйлдвэржилтийн бодлогын Байнгын хорооны тогтоол. 


Дэд хорооны даргыг сонгох тухай. 


Монгол Улсын Их Хурлын тухай хуулийн 28 дугаар зүйлийн 28.8, 28.9 дэх хэсэг Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.5 дахь хэсэг. Санал хураалтын дүнг тус тус үндэслэн Үйлдвэржилтийн бодлогын байнгын хорооноос тогтоох нь. 


Нэг.Жижиг, дунд үйлдвэрлэлийн дэд хорооны даргаар Улсын Их Хурлын гишүүн Жадамбын Бат-Эрдэнэ,


Хөнгөн үйлдвэрлэлийн хөгжлийн дэд хорооны даргаар Улсын Их Хурлын гишүүн Цогт-Очирын Анандбазар, 


Хүнд үйлдвэрлэлийн хөгжлийн дэд хорооны даргаар Улсын Их Хурлын гишүүн Ганзоригийн Тэмүүлэн нарыг тус тус сонгосугай гэсэн ийм тогтоол байгаа юм байна. 


Санал хураалтаар дэмжигдсэн учраас тогтоол батлагдсанд тооцно. 


Байнгын хорооны хуралдаанаар хэлэлцэх асуудал дууссан тул гишүүдэд баярлалаа. 


Хуралдаан хаасныг мэдэгдье. 

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

